ZAKON O ZASTITI SVJEDOKA POD PRIJETNJOM I UGROZENIH SVJEDOKA
(Nesluzbeni prediséeni tekst!)

GLAVA | - OPCE ODREDBE

Clan 1.
Svrha Zakona

Ovim zakonom se ureduju mjere koje osiguravaju zastitu svjedoka pod prijetnjom i ugrozenih
svjedoka u kriviénim postupcima koje vodi Sud Bosne 1 Hercegovine (u daljem tekstu: Sud) ili
Tuzila§tvo Bosne i Hercegovine (u daljem tekstu: Tuzitelj) za krivicna djela koja su u
nadleznosti Suda.

Clan 2.
Znacenje pojmova

(1) U smislu ovog zakona pojam porodice odnosi se na lica kojima je dozvoljeno da odbiju
svjedoCiti u skladu s odredbama ¢lana 83. Zakona o krivicnom postupku Bosne i
Hercegovine (u daljem tekstu: ZKPBiH).

(2) Ostali izrazi koji se koriste u ovom zakonu imaju znacenje u skladu sa ZKPBiH,
Krivi¢nim zakonom Bosne i Hercegovine i Zakonom o Sudu Bosne i Hercegovine, osim
ako nije drugacije predvideno ovim zakonom.

Clan 3.
Svjedoci pod prijetnjom i ugroZeni svjedoci

(1) Svjedok pod prijetnjom je onaj svjedok ¢ija je li¢na sigurnost ili sigurnost njegove porodice
dovedena u opasnost zbog njegovog ucesca u postupku, kao rezultat prijetnji, zastrasivanja ili
slicnih radnji koje su vezane za njegovo svjedoCenje, ili svjedok koji smatra da postoji
razumna osnova za bojazan da bi takva opasnost vjerovatno proistekla kao posljedica
njegovog svjedocenja.

(2) Ugrozeni svjedok je onaj svjedok koji je ozbiljno fizicki ili psihi¢ki traumatizovan
okolnostima pod kojima je izvrSeno krivicno djelo ili koji pati od ozbiljnih psihickih
poremecaja koji ga Cine izuzetno osjetljivim, odnosno dijete i maloljetnik.

10vaj nesluzbeni pre¢iséeni tekst sadrzi: Zakon o zastiti svjedoka pod prijetnjom i ugroZenih svjedoka
("Sluzbeni glasnik BiH" broj 21/03); Zakon o izmjenama i dopunama Zakona o zastiti svjedoka pod
prijetnjom i ugrozenih svjedoka ("Sluzbeni glasnik BiH" broj 61/04) - oznaceno podebljanim slovima;
Ispravku Zakona o izmjenama i dopunama Zakona o zastiti svjedoka pod prijetnjom i ugrozenih
sviedoka ("Sluzbeni glasnik BiH" broj 55/05) — oznaéeno kosim slovima.

Ovaj nesluzbeni preciscéeni tekst sluzi za internu upotrebu i na njega se ne moze pozivati
prilikom sluzbene upotrebe.



(3) Zasticeni svjedok je onaj svjedok koji se saslusava prema odredbama ¢l. 14. do 23. ovog
zakona.

Clan 4.
Primjena mjera zaStite svjedoka

Sud moze odrediti one mjere zastite svjedoka koje smatra potrebnim, a koje su predvidene ovim
zakonom, ukljucujuci primjenu vise mjera istovremeno. Prilikom odlucivanja koja ¢e mjera
zastite svjedoka biti primjenjena, Sud nece odrediti primjenu teze mjere ako se ista svrha moze
posti¢i primjenom blaze mjere.

Clan 5.
Obavjestavanje svjedoka

(1) Sud, Tuzitelj 1 drugi organi koji ucestvuju u postupku ¢e po sluzbenoj duznosti pouciti
svjedoka pod prijetnjom ili ugrozenog svjedoka o mjerama zastite svjedoka predvidenim ovim
zakonom.

(2) Svjedok pod prijetnjom i ugroZeni svjedok ima pravo na pravnu pomo¢ i pomo¢ i
podrsku organa za socijalno staranje, u skladu sa zakonom.

GLAVA Il - MJERE ZASTITE SVJEDOKA
Clan 5. a)
Mjere zaStite primjenjuju se samo uz saglasnost svjedoka.

Clan 6.
Osiguranje psiholoske, socijalne i stru¢ne pomoc¢i

Tuzitelj u toku istrage, a nakon podizanja optuznice Sud, pod uslovom da postoji saglasnost
svjedoka i bez objavljivanja bilo kakvih licnih podataka o svjedoku, obavjeStava organ
nadleZzan za pitanja socijalnog staranja o ukljuenju ugrozenog svjedoka u postupak i
omogucava pruzanje pomoc¢i tog organa kao i psiholoSku potporu svjedoku, ukljucujuci
prisustvo odgovarajucih stru¢nih osoba prilikom ispitivanja ili sasluSanja.

Clan 7.
Red izvodenja dokaza na glavnom pretresu

U toku glavnog pretresa, Sud moze saslusati svjedoke pod prijetnjom i ugrozene svjedoke u
najskorije moguce vrijeme i1 ima mogucnost da saslusa te svjedoke na glavnom pretresu
drugacijim redoslijedom od onog koji je propisan u ZKP-u BiH.

Clan 8.
Ispitivanje

(1) Sudija, odnosno predsjednik vije¢a ¢e u odgovarajuc¢oj mjeri kontrolirati nacin ispitivanja
svjedoka kada se ispituje ugrozeni svjedok, posebno u cilju zastite svjedoka od uznemiravanja
i zbunjivanja.



(2) U izuzetnim okolnostima, ako Sud utvrdi da je to u najboljem interesu svjedoka Sud
moze, uz saglasnost stranaka i branitelja, saslusati ugrozenog svjedoka tako $to ¢e mu direktno
postavljati pitanja u ime stranaka i branitelja.

Clan 9.
Svjedocenje putem tehnic¢kih uredaja za prijenos slike i zvuka

Pri odlucivanju da li postoje opravdani razlozi da se svjedok ispita putem tehnickih uredaja za
prijenos slike 1 zvuka na nac¢in na koji stranke i branitelj mogu postavljati pitanja, a da ne budu
prisutni u istoj prostoriji sa svjedokom, takoder ¢e se uzeti u obzir potreba da se osigura zastita
svjedoku pod prijetnjom i ugrozenog svjedoka.

Clan 10.
Udaljavanje optuZenog

(1) Kada postoji opravdana bojazan da ¢e prisustvo optuzenog uticati na sposobnost svjedoka
da svjedoci potpuno i taéno, Sud moze, po sluzbenoj duznosti ili po prijedlogu stranaka ili
branitelja, a nakon sasluSanja protivne stranke 1 branitelja, narediti da optuzeni bude udaljen iz
sudnice.

(2) Ako je udaljen iz sudnice optuzenom c¢e biti omoguceno da prati svjedoCenje putem
tehnic¢kih uredaja za prijenos slike i zvuka ili ¢e svjedocenje biti zabiljezeno i predoceno
optuzenom.

(3) Branitelj ¢e biti prisutan na sasluSanju. Nakon §to se optuzenom predoci svjedocenje
svjedoka, a prije nego se svjedok otpusti, branitelju i optuzenom omogucit ¢e se da se
konsultuju.

(4) Na rjesenje iz stava 1. ovog €lana stranke 1 branitelj mogu izjaviti Zalbu. Vijece apelacionog
odjeljenja razmatra Zalbu u roku od 72 sata nakon prijema zalbe.

Clan 11.
Izuzeci od direktnog izvodenja dokaza

Pri odlucivanju da li se zapisnici o iskazima datim u istrazi mogu procitati i koristiti kao dokaz
na glavnom pretresu, Sud ¢e takoder uzeti u obzir potrebu da se osigura zasStita svjedoka pod
prijetnjom koji bi se mogao izloziti, ili njegova porodica, velikoj li¢noj opasnosti, odnosno
zastita ugrozenog svjedoka koji bi se mogao izloziti znacajnoj dusevnoj boli ako bi se pojavio
na glavnom pretresu.

Clan 12.
Ogranicenje prava optuZenog i njegovog branitelja da pregleda spise i dokumentaciju

(1) U izuzetnim okolnostima, ako bi otkrivanje nekih ili svih licnih podataka svjedoka ili drugih
detalja doprinijelo otkrivanju identiteta svjedoka i ozbiljno dovelo u opasnost svjedoka pod
prijetnjom, sudija za prethodni postupak moze, po prijedlogu TuZitelja, odrediti da neki ili svi
liéni podaci svjedoka, ostanu povjerljivi nakon podizanja optuznice.

(2) Tuzitelj odmah obavjesStava optuzenog i njegovog branitelja o podnoSenju prijedloga iz
stava 1. ovog €lana.



(3) Ako je moguce, sudija za prethodni postupak ¢e saslusati optuzenog i njegovog branitelja
prije nego Sto izda rjeSenje iz stava (1) ovog ¢lana. Sudija za prethodni postupak mora izdati
rjeSenje u roku od 72 sata nakon prijema prijedloga.

(4) Protiv rjeSenja iz stava 1. ovog ¢lana Zalba nije dopustena.

(5) Ako sudija za prethodni postupak nije bio u moguénosti da saslusa optuzenog i njegovog
branitelja prije donoSenja rjeSenja iz stava 1. ovog Clana, Sud ¢e ih saslusati odmah po primitku
optuznice.

(6) Sud moze ukinuti rjeSenje iz stava 1. ovog Clana po sluzbenoj duznosti ili po prijedlogu
optuzenoga ili njegovog branitelja.

(7) Sud ukida rjesSenje iz stava 1. ovog ¢lana na prijedlog Tuzitelja.

(8) Sud ¢e u svim fazama postupka voditi ra¢una o potrebi da se, ¢im bude moguce, otkriju
podaci na koje se rjeSenje iz stava 1. ovog ¢lana odnosi. Otkrit ¢e se dovoljno detalja kako bi
se odbrana pripremila za ispitivanje svjedoka. Podaci moraju biti otkriveni najkasnije u vrijeme
kada svjedok daje iskaz na glavnom pretresu.

Clan 13.
Dodatne mjere kojima se osigurava neotkrivanje identiteta svjedoka

(1) U izuzetnim okolnostima, kada postoji opravdana bojazan da ¢e se ozbiljno ugroziti licna
sigurnost svjedoka ili njegove porodice ako se neki ili svi licni podaci svjedoka objelodane i da
¢e ta opasnost postojati i nakon davanja iskaza svjedoka, Sud moze po sluzbenoj duznosti ili po
prijedlogu stranaka ili branitelja odluciti da li¢ni podaci svjedoka ostanu povjerljivi u trajanju
za koje se odredi da je potrebno, a najvise 30 godina nakon $to odluka postane pravomocéna.
(2) Sud moze nakon sasluSanja stranaka i branitelja odlu¢iti da identitet svjedoka ne bude
otkriven tako Sto ¢e se dozvoliti svjedoku da svjedoci iza paravana ili koristi elektronski
uredaj za promjenu glasa ili slike svjedoka, ili 1 slike 1 glasa koriste¢i se tehnickim uredajima
za prijenos slike i zvuka.

(3) Sud moze, po sluzbenoj duznosti ili po prijedlogu stranaka ili branitelja, u bilo kojem
trenutku ukinuti rjeSenje iz stava 1. ovog ¢lana.

Clan 14.
SasluSanje zaSti¢enog svjedoka
U izuzetnim okolnostima, kada postoji ocigledna opasnost za licnu sigurnost svjedoka ili
njegove porodice i opasnost je tako ozbiljna da postoje opravdani razlozi za vjerovanje da nije
moguce da se ta opasnost umanji nakon Sto je svjedok dao iskaz, ili je vjerovatno da ce se
opasnost povecati zbog davanja iskaza, Sud moze saslusati zaSti¢enog svjedoka u skladu sa ¢l.
15. do 23. ovog zakona.

Clan 15.
Prijedlog za saslusanje zaSti¢enog svjedoka

(1) Sud moze utvrditi da li je opravdano izvrSiti sasluSanje zasticenog svjedoka, bilo po
sluzbenoj duzZnosti, bilo na zahtjev tuZioca, osumnjic¢enog, optuzZenog, ili njegovog
advokata

a) sudija odnosno predsjednik ili ¢lan vijeca;

b) Tuzitelj; ili

c¢) osumnjic¢eni odnosno optuzeni ili njegov branitelj.

(2) Prijedlog mora sadrzavati:

a) podatke koji utvrduju identitet svjedoka i postupak u kojem ¢e svjedok dati iskaz;



b) ¢injenice koje ukazuju da je licna sigurnost svjedoka ili njegove porodice ugrozena zbog
njegovog ucesca u postupku; 1

c) okolnosti o kojima svjedok treba biti ispitan.
(3) A ijedlog podnese TuZitelj-ili-osumnjieni;-odne sov-bre
Prijedlog mora biti podnesen Sudu u zapecacenoj koverti, a na vanjskoj strani koverte mora
jasno biti naznaceno da se radi o prijedlogu za sasluSanje zasticenog svjedoka iz ¢l. 14. do 23.
ovog zakona.

(4) Koverta s prijedlogom za sasluSanje zasticenog svjedoka bez odgadanja se dostavlja
predsjedniku Suda. Predsjednik Suda obavezan je prijedlog proslijediti odgovaraju¢em
pretresnom vijecu ili, ako do tada joS nije potvrdena optuZnica, izdati nalog kojim se
imenuju predsjednik i dva dodatna ¢lana vijec¢a koji ¢e raspravljati o tom pitanju.

(5) Sud moze pozvati lice koje je podnijelo prijedlog da dodatno pojasni Cinjenice od
znacaja za prijedlog.

Clan 16.
Utvrdivanje potrebe za sasluSanjem

(1) Po primitku prijedloga za sasluSanje zasti¢enog svjedoka, Sud ¢e bez odlaganja, a najkasnije
15 dana od dana prijema prijedloga, utvrditi da li je takvo saslusanje opravdano.

(2) Sud zasniva svoju odluku na:

a) ¢injenicama u prijedlogu za saslusanje zaSti¢enog svjedoka; i

b) dokumentaciji o krivicnom predmetu koja je dostavljena vijecu.

(3) O odluci Suda u skladu sa stavom (1) ovog ¢lana obavjeStavaju se sve stranke bez
odgadanja, a najkasnije tri dana od dana donoSenja odluke o prijedlogu. Navedeno
obavjeStavanje vrsi se pismenim putem, ali ne sadrZi ime ili bilo koju drugu informaciju
koja bi ukazivala na identitet svjedoka na kojeg se prijedlog odnosi.

Clan 17.
Zalba na odluku vijeéa

(1) Protiv odluke iz ¢lana 16. ovog zakona dopusStena je Zalba.

(2) Nadlezno Vijece apelacionog odjeljenja razmatra Zalbu iz stava 1. ovog ¢lana bez odlaganja
i donosi odluku najkasnije u roku od 15 dana od dana prijema zalbe, a Zalba se mora podnijeti
u pisanoj formi, u roku od sedam dana od dana donoSenja odluke Suda, a u skladu s
postupkom iz €¢lana 15. stav (3) ovog zakona.

Clan 18.
Zakazivanje sasluSanja

Nakon pravomoc¢nosti odluke da se odrzi saslusanje zasticenog svjedoka, Sud zakazuje datum,
vrijeme 1 mjesto saslusanja, ¢im to bude prakti¢no izvodivo.

Clan 19.
Saslusanje

(1) Saslusanje zasticenog svjedoka provodi Sud u skladu sa odredbama ZKP-a BiH koje se
odnose na saslusanje svjedoka, osim ako to nije drugacije odredeno ovim zakonom.

(2) Svjedok ¢e biti poucen da:

a) se sasluSava kao zasti¢eni svjedok;



b) se njegov identitet nece otkriti nikome sem ¢lanovima Suda i zapisni¢aru Suda,

c) ako je dobio status zasti¢enog svjedoka nece se li¢no pojaviti pred Sudom na bilo kojem
saslusanju osim na saslusanju zasti¢enog svjedoka; i

d) ne moze biti prisiljen da odgovara na pitanja koja mogu ukazati na njegov identitet ili
identitet clanova njegove porodice.

(3) Sud ¢e detaljno saslusati svjedoka o okolnostima koje je naveo podnosilac prijedloga i o
svim drugim okolnostima koje vije¢e smatra neophodnim.

Clan 20.
Zapisnik

(1) Zapisnik sa sasluSanja zasticenog svjedoka ne sadrzava podatke o identitetu zaSti¢enog
svjedoka.

(2) U zapisniku se koristi pseudonim za svjedoka koji odreduje Sud, a koji ¢e se koristiti tokom
krivicnog postupka i u odlukama Suda.

(3) Clanovi Suda i zapisni¢ar Suda potpisuju zapisnik sa sasluanja zastiéenog svjedoka.

(4) Sud preduzima-mjere-da-se osigura povjerljivost zapisnika tako §to:

a) ¢uva zapisnik na sigurnom mjestu i odvojeno od ostale dokumentacije krivicnog spisa;

b) vrada zapisnik na sigurno mjesto nakon njegovog koristenja na odgovaraju¢em saslusanju u
krivicnom postupku i nakon Sto odluka postane pravomoc¢na; i

c) obezbjeduje dugorocno arhiviranje zapisnika na nacin koji dozvoljava pristup tom
dokumentu samo predsjedniku kriviénog odjeljenja u trajanju za koje se odredi da je potrebno,
a najvise 30 godina nakon Sto odluka postane pravomoc¢na.

Clan 21.
KoriStenje iskaza zastiCenog svjedoka

(1) Na glavnom pretresu krivicnog predmeta, Sud ¢e narediti da se iskaz zastiCenog svjedoka
procita naglas iz zapisnika sa sasluSanja zasticenog svjedoka.

(2) Sudu nije potrebna saglasnost stranaka u postupku da naredi da se iskaz procita naglas.

(3) Sud moze odustati od Citanja iskaza naglas uz saglasnost TuZitelja, optuZzenog i njegovog
branitelja.

(4) Svjedok se ne moze pozvati da da iskaz na bilo kojem sasluSanju sem na saslusanju
zaSti¢enog svjedoka U skladu s odredbama ¢lana 19. stava (2) tacka c) ovog zakona.

Clan 22.
Dodatna pitanja

(1) Sud moZe po sluzbenoj duznosti ili po prijedlogu Tuzitelja ili optuzenog ili njegovog
branitelja odluciti da se zasticenom svjedoku postave dodatna pitanja:

a) da se pojasni ranije dat iskaz; ili

b) vezana za podatke koji nisu bili obuhvaceni ranije datim iskazom, a koji su od znacaja za
predmet.

(2) Sud ¢e odrzati dodatno sasluSanje zasticenog svjedoka, na nacin propisan u ¢l. 18. do
20. ovog zakona, u mjeri potrebnoj za potpuno i pravilno utvrdivanje ¢injenica. Pitanja i
odgovori biljeZe se i ¢itaju naglas na nacin propisan u ¢lanu 21. ovog zakona.



Clan 23.
Neophodnost drugih dokaza za donoSenje presude

Sud ne moZe zasnivati osudujucéu presudu iskljucivo ili u odlu¢ujuéoj mjeri na dokazima
pribavljenim u skladu sa ¢lanom 11. ili €1. 14. do 22. ovog zakona.

GLAVA Il - OSTALE ODREDBE

Clan 24.
Povjerljivost

(1) Podaci vezani za mjere zastite svjedoka do kojih dode osoba na sluzbenoj duznosti u toku
obavljanja duznosti vezanih za mjere zastite svjedoka, predstavljaju sluzbenu tajnu.

(2) Sud ili Tuzitelj ¢e upozoriti osobe prisutne na saslusanju, ili osobe koje saznaju takve
povjerljive podatke u toku svojih sluzbenih ili profesionalnih duznosti, da je neovlasteno
otkrivanje takvih podataka krivi¢no djelo.

(3) Od osobe koja vrsi sluzbenu duznost vezanu za mjere zastite svjedoka i koja sazna podatke
iz stava 1. ovog ¢lana se ne moze traziti, ni u kojem postupku, ni pred kojim sudom, tribunalom
ili istraznom komisijom bilo kojeg oblika, da dostavi bilo koji dokument ili otkrije ili isprica
bilo kakav sadrzaj vezan za te podatke.

Clan 24.a
Opée odredbe vezane za otkrivanje informacija, propisane aktom o slobodi informiranja
BiH, ne primjenjuju se na obradu li¢nih podataka svjedoka u skladu sa ovim zakonom.

Clan 25.
Poslovnik o radu

Sud ¢e usvojiti poslovnik o radu koji osigurava odgovarajuce koriStenje mjera zastite svjedoka
predvidenih ovim zakonom i koji garantuje da ¢e se svjedocima dati drugi adekvatni vidovi
zastite ili zbrinjavanja kao §to je to predvideno odgovaraju¢im zakonima Bosne i Hercegovine.

GLAVA IV - PRIJELAZNE I ZAVRSNE ODREDBE

Clan 26.
Primjena na Krivi¢ne postupke u toku

Ovaj zakon se shodno primjenjuje i U onim krivi¢nim postupcima koji su u toku u vrijeme
stupanja na snagu ovog zakona.

Clan 27.
Stupanje na snagu ovog zakona

Ovaj zakon stupa na snagu 1. marta 2003. godine.

("'Sluzbeni glasnik BiH" 61/04)

Clan 21.
Ovaj zakon stupa na snagu osmog dana od dana objavljivanja u "SluZzbenom glasniku
BiH".

("Sluzbeni glasnik BiH" 55/05) - Ispravka Zakona o izmjena i dopunama Zakona o zastiti
svjedoka pod prijetnjom i ugrozenih svjedoka



